
Ac.nr.10353/2021

GJYKATA E APELIT E KOSOVES NE PRISHTINE, né kolegjin e pérbéré prej gjyqtaréve
Kujtim Pasuli-kryetar i kolegjit, Nenad Llaziq e Makifete Saliuka, anétaré té kolegjit, né ¢éshtjen
juridike kontestimore té propozuesit S. G. nga Prishtina, i pérfagésuar sipas autorizimit av. Sh.
H., nga Prishtina, kundér kundérshtarit té sigurimit V. G. nga Prishtina, 1 pérfagésuar sipas
autorizimit av. F. K., nga Prishtina, duke vendosur sipas ankesés té kundérshtarit té sigurimit, té
ushtruar kundér aktvendimit té Gjykatés Themelore né Prishting, C.nr.45/21 té datés 26.11.2021,
né seancén e kolegjit té mbajtur me daté 30.12.2021, mori kété:

AKTVENDIM

Pranohet ankesa e kundérshtarit té sigurimit V. G. nga Prishtina, PRISHET aktvendimi i
Gjykatés Themelore né Prishting, C.nr.45/21 té datés 26.11.2021, dhe lénda i kthehet gjykatés
sé shkallés sé paré né rivendosje.

Arsyetim

Me aktvendimin e goditur nén | té dispozitivit &shté aprovuar i bazuar propozimi i propozuesit
S. G. nga Prishtina, caktohet masa e sigurimit, ashtu gé i ndalohet kundérshtarit té sigurimit V.
G. nga Prishtina, té ndérmerr ndonjé veprim me géllim té ndryshimit té gjendjes ekzistuese
faktike, shitjes, bartjes né persona té treté, ngarkimit me ndonjé té drejté sendore ose detyrimore
apo ndryshimi i gjendjes faktike dhe i ndalohet veprimtaria, né lokalin afarist nr. 56, i cili gjendet
né rr. “....” né Prishtiné, né ngastrén Kadastrale nr. 07350-1, Zona Kadastrale Prishting, deri né
pérfundim té késaj procedure kontestimore, apo deri né njé vendim tjetér té késaj gjykate. Nén
Il té dispozitivit detyrohet Zyra Kadastrale né Komunén e Prishtinés, dhe Oda e Noteréve, gé
ndalimin nga dispozitivi i paré (1) i kétij aktvendimi, ta evidentojné né regjistrat pérkatés té tyre.
Nén III té dispozitivit ky aktvendim, menjéheré do t’u dérgohet paléve ndérgjyqés, Drejtorisé
pér Gjeodezi dhe Kadastér né Komunén e Prishtinés dhe Odés sé Noteréve té Kosovés.

Kundér kétij aktvendimi né afatin ligjor ka ushtruar ankesé mbrojtési i kundérshtarit té sigurimit
av. F. K., pér shkak té:

-Shkeljeve esenciale té dispozitave té LPK-sé dhe

-Vértetimit té gabuar dhe jo té ploté té gjendjes faktike, me propozim gé Gjykata e Apelit e
Kosovés né Prishtiné té aprovon ankesén si té bazuar, ashtu qé aktvendimin e goditur ta ndryshoj
dhe ta refuzoj si té pabazuar propozimin pér caktimin e masés sé sigurisé ose ta prish dhe I1éndén
ta kthej gjykatés sé shkallés sé paré né riproceduré.

Pérgjigje né ankesé nuk éshté parashtruar.

Gjykata e Apelit e Kosovés si gjykaté e shkallés sé dyté, duke vepruar né kuptim té nenit 194,
e lidhur me nenin 208 té Ligjit té procedurés kontestimore, ka vlerésuar aktvendimin e goditur
né kuadér té kufijve té arsyeve té theksuara né ankesé, duke pasur kujdes sipas detyrés zyrtare
pér shkeljet thelbésore té dispozitave té procedurés kontestimore nga neni 182 par. 2 dhe pér
zbatimin e drejté té sé drejtés materiale, dhe gjeti se:

Ankesa éshté e bazuar.

Nga shkresat e 1éndés rezulton se paditési — propozuesi népérmjet té autorizuarit av. Sh. H. nga
Prishtina, ka parashtruar padi pér vértetimin e té drejtés sé pronésisé, ashtu gé ka kérkuar gé té
vértetohet se &shté pronar i lokalit nr. 56 i cili gjendet n€ rrugén “....”, bazuar né€ kontratén pér
shitblerje té dt. 15.12.1998 dhe té detyrohet drejtoria pér kadastér dhe proné gé té béjé
regjistrimin né librat Kadastrale té kétij lokali né emér té paditésit. Njéherit ka propozuar gé
gjykata té cakton masén e sigurimit ndaj kétu té paditurit — kundérshtarit té sigurimit V. G., ashtu
gé té njéjtit ti ndalohet té& ndérmerr ndonjé veprim me géllim té ndryshimit té gjendjes ekzistuese
faktike, shitjes, bartjes né personat té treté ngarkimit me ndonjé té drejté sendore ose detyrimore
apo ndryshimi i gjendjes faktike dhe i ndalohet veprimtaria né lokalin afarist nr. 56 i cili gjenet
né rrugén “....” né Prishtiné, né€ ngastrén Kadastrale nr. 07350-1 Zona Kadastrale Prishtinég, deri
né pérfundim té késaj procedure kontestimore apo deri né njé vendim tjetér té késaj gjykate.

Gjykata e shkallés sé paré ka marr aktvendimin té pérshkruar si né dispozitivit té aktvendimit té
goditur, duke gjetur se propozimi i propozuesve pér caktimin e masés sé sigurimit né rrethanat
aktuale éshté i bazuar. Kjo pér faktin se me dispozitén e nenit 297 té LPK-sé, éshté paraparé se
masa e sigurimit mund té caktohet né qofté se propozuesi i sigurimit e béné té besueshme
ekzistimin e kérkesés apo té drejtés sé tij subjektive dhe né qofté se ekziston rreziku se pa
caktimin e masés sé tillé pala kundérshtare do té mund té pamundésonte apo véshtirésonte
dukshém realizimin e kérkesés, sidomos me tjetérsimin e pasurisé sé vet me fshehjen e saj, me
ngarkimin apo me ndonjé ményré tjetér me té cilén do té ndryshonte gjendjen ekzistuese té
gjérave ose né ndonjé ményré tjetér do té ndikonte negativisht né té drejtat e propozuesit té
sigurimit. Kurse me nenin 304.3 té LPK-sé, éshté pércaktuar mes tjerash se propozuesi né
propozimin e tij duhet ti tregoj edhe faktet mbi té cilat mbéshtetet kérkesa e tij si dhe té
propozohen mjetet provuese me té cilat mund té provohen pretendimet e parashtruara né
propozim si dhe g€ kéto mjete provuese t’ia bashkéngjit propozimit. Gjykata e shkall€s s€ paré
nga e gjithé kjo ka vlerésuar se propozuesi e ka béré té besueshme ekzistimin e té drejtés
subjektive ngase kishte pretendimin gé ai kishte té drejtén e pronésisé né lokalin afarist nr. 56 —
kontestuese dhe se pretendimi gé kishte bleré kété lokal déshmohet nga kontrata e shitblerjes e
dt. 15.12.1998, vértetimit — déftesés mbi dorézimin e té hollave N. B. e té cilat ky nuk i ka
kundérshtuar me pérgjigje né padi té paragitur me dt. 27.01.2021, si dhe fatura e tatimit né proné
e dt. 25.01.2021 né emér té propozuesit. Njéherit gjykata e shkallés sé paré ka gjetur se né

gjendjen e tanishme vérehet rreziku se pa caktimin e masés sé sigurisé kundér propozuesi do té
mund té ndérmerrte veprime juridike té cilat do t¢ mund té pamundésonin apo véshtirésonin
realizimin e kérkesés duke ndryshuar gjendjen faktike, té béhet tjetérsimi i lokalit, duke e
ngarkuar té njéjtin, apo duke e shitur pasi e ka né posedim dhe shfrytézim faktik té lokalit.
Prandaj duke marr pér bazé deklaratat e paléve ndérgjyqgés, provat e prezantuara, gjykata e
shkallés sé paré ka gjetur se propozuesi ka arritur té béjé té besueshme ekzistimin e kérkesés apo
té sé drejtés subjektive té tij né kuptim té nenit 297 par. 1 pika a) si dhe nga ana tjetér ka béré té
besueshme edhe rreziku se pa caktimin e masés do té mund té ndryshohej gjendja juridike e
pronésisé sé paluajtshmérisé kontestuese ngase lokali afarist pér té cilén éshté kérkuar té
vendoset masa e sigurisé nga data 01.01.2018 e deri mé tani e ka né shfrytézim dhe posedim
kundér propozuesi dhe se i njéjti do té mund té ndérmerrte veprime juridike té cilat do té mund
té pamundésonin apo do té véshtirésonin realizimin e kérkesés duke ndryshuar gjendjen faktike,
té béhet tjetérsimi i lokalit, duke ngarkuar té njéjtén apo duke e shitur, pra me ndonjé veprim né
kété fazé té procedurés do té mund té shkaktohej ndonjé dém i madh pér propozuesin. Vendimin
e vet e mbéshtet né dispozitén e nenit 297 .1 pika a) dhe b), nenit 300 par. 1 pika a) dhe c) dhe
nenit 387 .1 pika i) lidhur me nenin 142 .5 té LPK-sé.

Gjykata e Apelit prané gjendjes sé kétillé té ¢céshtjes dhe duke vlerésuar ankesén e paditurés-
kundér propozuesit, ka gjetur se gjykata e shkallés sé paré aktvendimin e goditur ka marré me
shkelje thelbésore té dispozitave té procedurés kontestimore né té cilat me té drejté tregon ankesa
nga neni 182 par.1 e lidhur me nenin 362.1 si dhe me nenin 182 par. 2 pika n) té LPK-sé. Kjo
pér faktin se gjykata e shkallés sé paré nuk ka zbatuar drejté dispozitat e lartcekura, kurse kjo ka
pasur ndikim né nxjerrjen e aktvendimit té drejté e té ligjshém.

Kjo gjykaté pranon pretendimin ankimor té paditurés se gjykata e shkallés sé paré nuk ka pasur
parasysh dispozitén e nenit 362.1 té LPK, e cila dispozité parasheh gé pérpos detyrimit té
dorézimit té ekspertizés me shkrim, éshté gjithashtu detyrim gé gjykata ta thérret ekspertin né
seancé pér shqyrtim kryesor té céshtjes, nga se kjo mundéson gjykatés dhe paléve duke
parashtruar pyetje ekspertit té kérkojné sgarim, pérmirésim e té tjera, e qé éshté né pajtim me
parimin e drejtshmérisé dhe oralitetit. Kjo pér faktin se gjykata apriori nuk mund té prejudikojé
se cili éshté mendimi dhe géndrimi i paléve ndaj mendimit dhe konstatimit té ekspertit, sepse e
paditura né seancé ka kundérshtuar ekspertizén e ekspertit gjeodet, duke theksuar se nuk dihet
kush éshté pronar dhe njé sgarim éshté i domosdoshém. Pra, pér arsye té lartcekura eksperti
gjithmoné ftohet pér né seancén né shqyrtimin, prandaj duke gené se gjykata e shkallés sé paré
nuk ka thirrur ekspertin dhe e paditura — kundér propozuesi kété edhe potencon né ankesé,
atéheré gjykata e shkallés sé paré me kété l1éshim ka béré shkeljen thelbésore té dispozitave té
LPK, pér té cilat arsye aktvendimi i goditur detyrimisht u deshté té prishet dhe té kthehet
gjykatés sé shkallés sé paré né rivendosje, sepse kjo dispozité e lartcekur né ményré analoge
zbatohet edhe pér seancén lidhur me masén e sigurisé. Njéherit edhe dispozitivi éshté i pagarté
dhe né kundérshtim me arsyetimin, ngase né té nuk jané treguar arsyet pér faktet vendimtare pér
marrjen e njé vendimi té tillé. Kjo posagérisht konsiston né faktin se pér gjykatén e apelit &shté
e paqgarté cka ka motivuar gjykatén e shkallés sé paré gé té cakton masén e sigurimit gé i referohet
shitjes, bartjes né persona té treté, ngarkim me ndonjé té drejté sendore ose detyrimore dhe ti
ndalohet veprimtaria né lokalin kontestues, ndaj té paditurit — kundér propozuesit V. G. nga
Prishtina, pasi gé i njéjti me asnjé prové nuk figuron si pronar i kétij lokali kontestues, por pronar
éshté shkolla fillore “Faik Konica” Prishtiné dhe pér kété arsye edhe vihet né piképyetje
arsyeshméria e caktimit té kétyre masave, e pér arsye té cekur si mé lart, duke gené se i njéjti
nuk éshté pronar dhe ligjérisht nuk mund té shet, bart tek personat e treté, té ngarkoj me ndonjé
té drejté sendore ose detyrimore. Gjithashtu né mungesé té arsyeve té mjaftuara pér kontratén e
shitblerjes gé éshté né shkresat e 1éndés né mes té kétu paditési dhe N. B., nga i cili paditési

pretendon se ka bleré lokalin, atéheré kjo gjykaté detyrimisht u dashté gé ta prish dhe
aktvendimin e goditur ta kthej gjykatés sé shkallés sé paré né rivendosje.

Né rivendosje, gjykata e shkallés sé paré duhet té ftoj ekspertin gjeodet né seancé, ashtu gé té
deklarohet pér ekspertizén e vet dhe pér pyetjet gé do té parashtrohen eventualisht nga palét
ndérgjyqés si dhe té vlerésoj arsyeshmériné e caktimit t€ masés sé sigurisé té propozuar nga
paditési — propozuesi né raport me té paditurin V. G., ashtu si¢ obligon neni 297 par. 1 pika a)
dhe b) , gjé qé né fund duhet té rezultojé me njé vendim té drejté e té ligjshém.

Nga té paragiturat si dhe nga arsyet e cekura né aktvendimin e goditur e né kuptim té nenit
209 par. 1 pika d) té LPK-s&, éshté vendos si né dispozitiv té kétij aktvendimi.

GJYKATA E APELIT E KOSOVES NE PRISHTINE
Ac.nr.10353/21 té datés 30.12.2021

Kryetar i kolegjit — gjyqgtari
Kujtim Pasuli

